
Importance of worshipping using Tulasi

துளஸீபத்ரபூஜாமஹிமா

துலஸ்யுவாச ।
புநஸ்துஷ்டாவ துஷ்டாத்மா வசோபி⁴ரமலை:ஸகி²॥ 1॥
ௐகாராய நமஸ்தேऽஸ்து ஶங்கராய நமோ நம: ।
ஶிவாய ஹரயே த³க்ஷப³லிக்ரதுஹராய தே ॥ 2॥
ஏகத்ரிபுரஹந்த்ரே தே கைடபா⁴ந்த⁴ககா⁴திநே ।
ஶ்ரீகௌ³ரீபதயே க்ரு’ஷ்ண மஹாதே³வ நமோऽஸ்து தே ॥ 3॥
இத்யாதி³ஸ்துவதீம் தே³வீம் துளஸீம் ஶிவஸந்நிதௌ⁴ ।
ஜகா³த³ வரதோ³ தே³வோ தே³வகீநந்த³நோ ஹரி:॥ 4॥
ஹரிருவாச ।
துலஸி ஶ்ரீமதி ஶ்ரேஷ்டே² வ்ரு’ந்தே³ வ்ரு’ந்தா³வநே ப்ரியே ।
ஸ்தி²ரீப⁴வ மம ப்ரீத்யை யாவதா³சந்த்³ரதாரகம் ॥ 5॥
ஸதா³பி⁴நந்த்³யா வந்த்³யா ச ஸுராஸுரநரோரகை:³ ।
தவ பத்ரம்ரு’தே பூஜா நாத்³யாரப்⁴ய ப⁴வேந்மம ॥ 6॥
ஏகத:ஸர்வநைவேத்³யநாநாபுஷ்பவிபூ⁴ஷணம் ।
ஏகத: பசமேகம் தே த்³வாத³ஶாக்ஷரமந்த்ரவத் ॥ 7॥
த்வாம் ய: ப்ரத³க்ஷிணீக்ரு’த்ய ப்ரணமேத் த³ண்ட³வத் தரும் ।
ஸஸப்தத்³வீபா ப்ரு’தி²வீ க்ரு’தா தேந ப்ரத³க்ஷிணா ॥ 8॥
ஶ்ராத்³தே⁴ ச தர்பணே சைவ தா³நே நைவேத்³யதா³பநே ।
த்வத்பத்ரேண விநா ந ஸ்யாத் தத்தத்கர்மப²லோத்தரம் ।
பூஜிதே மயி பத்ரைஸ்தே துஷ்டா:ஸ்யு:ஸர்வதே³வதா:॥ 9॥
கார்த்திகே மாஸி தே பத்ரமேகம் யச்ச²தி யோ ஜந: ।
ஸ கோ³ஸஹஸ்த்ரதா³நஸ்ய ப²லமாப்நோதி மாநவ:॥ 10॥
மாகே⁴ மாஸி ச தே பத்ரமாலாம் யச்ச²தி யோ ஜந: ।

தஸ்மை அஹம் ப்ரயச்சா²மி வாஜிமேத⁴க்ரதோ: ப²லம் ॥ 11॥
வைஶாகே² மாஸி தே பத்ரைர்யோ மே ஶய்யாம் ப்ரயச்ச²தி ।
தஸ்மை அஹம் ப்ரயச்சா²மி ஸ்வமேவ கிமிதோऽதி⁴கம் ॥ 12॥
வைஶாகே² மாஸி தே பத்ரஜலேந யோऽபி⁴ஷிஞ்சதி ।
தஸ்மை அஹம் ப்ரயச்சா²மி ஸதா³ம்ரு’தநிதி⁴ஸ்தி²திம் ॥ 13॥
ஆஷாடே⁴ மாஸி யோ மஹ்யம் த்வத்பத்ரரஸவாஸிதம் ।
ஜலம் த³தா³தி தஸ்மை ச த³தா³ம்யபுநருத்³ப⁴வம் ॥ 14॥
த்வத்பத்ரம் யத்ர தத்ராபி பதேத் யத்ர மஹீதலே ।
தத³ஹம் ஶிரஸா க்³ராஹ்யம் கரிஷ்யாமி ஶிவாஜ்ஞயா ॥ 15॥
த்வத்பத்ரஜலஸிக்தாந்நம் யோ பு⁴ங்க்தே மாநவ: க்வசித் ।
ததே³வாம்ரு’தமித்யுக்தம் பு⁴க்தம் பா⁴க்³யவதா ஶுபே⁴ ॥ 16॥
த்வத்பத்ரரஸபோ⁴ஜீ யோ க³ங்கா³ஜலஸமந்விதம் ।
ஸோऽஹமித்யேவ விஜ்ஞேயம் ஸத்யம் ஸத்யம் ஶபே ஶபே ॥ 17॥
ஸ்ப்ரு’ஷ்ட்வா யஸ்துளஸீபத்ரம் மித்²யா வத³தி ஶோப⁴நே ।
ந தஸ்ய நரகாது³க்³ராது³த்³தா⁴ர: கல்பகோடிஷு ॥ 18॥
த்வத்காஷ்ட²மாலாம் த்வத்காஷ்ட²க்⁴ரு’ஷ்டபங்கஞ்ச யோऽத³த⁴த் ।
அஹம் தஸ்யாநுக:³ ஶுத்³தே⁴ ப⁴வாமி ஸுதவத்பிது:॥ 19॥
இதி ப்³ரு’ஹத்³த⁴ர்மபுராணாந்தர்க³தா நாராயணக்ரு’தா துளஸீபத்ரபூஜாமஹிமா
ஸம்பூர்ணா ॥
॥ ப்³ரு’ஹத்³த⁴ர்மபுராணம் । பூர்வக²ண்ட:³ । அத்⁴யாய: 8। 18-32॥

